
Umsögn sýslumannsins á Eskifirði til ailsherjarnefndar Alþingis um frumvarp til laga um 
breytingu á lögreglulögum, nr. 90 frá 1996, með síðari breytingu, 753. mál á 139. 
löggjafarþmgu

Undirrituð gerir athugasemdir við að fyrirhugað er að stofna sex ný lögregluembætti, án þess 
að til komi aukið fjármagn til embættanna. Fjárhagsleg greining hefur ekki farið fram né 
gerðar rekstraráætlanir fyrir hin nýju embætti, en Ijóst er að breytingarnar munu fela í sér 
aukinn kostnað. í því sambandi er vísað til þess að umtalsverður kostnaður féll til vegna 
sameingar sýslumannsembættanna á Eskifirði og í Neskaupstað 1. janúar 2000 og sameinmgu 
lögreglunnar á Eskifirði og á Höfn 1. janúar 2007. Frá árinu 2009 hefur verið dregið úr 
Qárveitingum til embættanna, eins og kunnugt er. Hagrætt hefur verið í rekstri til að komast hjá 
frekari skerðingu á löggæslu og þjónustu við íbúa. Stefnt er að frekari lækkun fjárheimilda fyrir 
árið 2012.

Rök fyrir sameiningu lögregluliða eru m.a. talin þau að unnt sé að fækka í yfirstjóm liðanna og 
Qölga þannig lögreglumönnum við almenna löggæslu. Með fyrirhuguðum breytingum er verið 
að stofna of fámenn iið svo að þáð takmark náist. Sparriaður af samlegð smæstu 
lögregluliðanna, s.s. á AustQörðum, mun aðeins leiða til fækkunar á einu stöðugildi yfírmanns í 
lögreglu. Við stofnun nýrra embætta þarf að ráða skrifstofufólk svo og löglærðan fulltrúa til að 
annast saksókn opinberra mála, Ekki verður því annað séð, en að sameining muni leiða til 
fækkunar stöðugilda í Iögreglu og að enn frekar verði dregið úr þjónustu við ibúa á svæðinu. 
Lagt er því t-il að lögregluumdæmum verði fækkað enn frekar til að ná fram auknum 
fjárhagslegum og faglegum ávinningi.

Fyrirhugaðar eru breytingar á umdæmamörkum sýslumanna innan fárra ára með fækkun þeirra 
og stækkun, Við þá breytingu verður unnt að ná fram umtalsverðri hagræðingu í rekstri og 
unnt væri að nýta það tjármagn, sem sparaðist, til reksturs hinna nýju lögregluembætta. Því til 
stuðnings er vakin athygli á þeim rekstrarafgangi, sem náðst hefur við embætti sýslumanns á 
Eskifirði frá 1. janúar 2000, sem m.a. má rekja til framangreindrar sameiningar embættanna.

Undirrituð leggur því til að fyrirhugaðar breytingar á lögreglulögunum fari fram samhliða 
fækkun sýslumannsembættanna. Fram til þess tíma og á tímum niðurskurðar í þjóðfélaginu 
verður ekki unnt að reka Iögregluna á hagkvæmari hátt á landsbyggðinni en með því 
fyrirkomulagi sem nú er, þ.e. með samnýtingu skrifstofufólks, löglærðra fulltrúa og 
sýslumanna, sem jafnframt eru lögreglustjórar, og komast þannig hjá umtalsverðri skerðingu á 
löggæslu, sem fyrirhugaðar breytingar myndu ella hafa í för með sér.

Inger L. Jónsdótt-ir, sýslumaður.

